
Ekskluzive | Arsenal armësh te i
dyshuari për vrasjen e dyfishtë në
Gjilan – sekuestrohet edhe “Beretta”
që dyshohet se u përdor në krim

Detaje të reja janë zbardhur nga hetimet për vrasjen e dyfishtë që

ndodhi më 9 tetor në Livoq të Ulët të Gjilanit, ku mbetën të vrarë

Egzon Bugujevci dhe Nafije Bugujevci, ndërsa Mazllum Bugujevci u

plagos rëndë.

Burimet e Sinjalit bëjnë me dije se gjatë veprimeve hetimore, në veturën

e të dyshuarit Valon Ramushi është sekuestruar një pistoletë e tipit

“Beretta”, me të cilën dyshohet se është kryer krimi.

Leja për këtë armë, sipas të dhënave të rastit, kishte skaduar më 27

shtator 2024.

Në dy vendet e ngjarjes, hetuesit dhe Krim-teknika kanë sekuestruar

edhe 21 gëzhoja të kalibrit 9×19 mm, katër fishekë të të njëjtit kalibër dhe

pesë predha.

Por hetimet nuk janë ndalur me kaq.

Me urdhër të Prokurorit të Shtetit janë kryer tri bastisje në shtëpitë dhe

pronat e Valon Ramushit, ku është gjetur dhe sekuestruar një arsenal

armësh dhe municioni.

Policia ka sekuestruar një pistoletë TT, kalibër 7.62 mm, pa leje, së

bashku me shtatë fishekë, një armë të gjatë “Mossberg” kalibër 5.56 mm

dhe një armë të gjatë “Hatsan” kalibër 12 GA, që të dyja me leje të

skaduara më 15 korrik 2026.

Po ashtu është sekuestruar një armë pneumatike, si dhe 204 fishekë të

kalibrit 5.56×45 mm, 186 fishekë të kalibrit 9×19 mm, 130 fishekë të

kalibrit 12 GA dhe 1,600 diabola për pushkë pneumatike.

Hetuesit kanë marrë si prova edhe disa telefona mobilë dhe DVR të

kamerave, të cilat pritet të analizohen në kuadër të hetimeve.

Sipas dyshimeve fillestare, Ramushi dyshohet se ka vrarë bashkëshorten

e tij, Nafije Bugujevci, dhe vëllain e saj, Egzon Bugujevci, ndërsa ka

plagosur Mazllum Bugujevcin, i cili sipas të dhënave të rastit është djali i

axhës së gruas.

Ramushi ishte vetëdorëzuar në Polici vetëm pak minuta pas ngjarjes,

ndërsa tani me vendim të Prokurorit të Shtetit është ndaluar për 48 orë.

Rasti po hetohet si “Vrasje e rëndë”, ndërsa hetimet po vazhdojnë për

zbardhjen e plotë të motivit dhe dinamikës së krimit.

Shënim: Personat e apostrofuar në këtë artikull prezumohen të

pafajshëm derisa fajësia e tyre të mos provohet me vendim të formës

së prerë nga gjykata.

Sinjali – aty ku e vërteta flet para lajmit!

Valon Ramushi vrasja e dyfishtë

Vrau gruan dhe vëllain e
saj, plagosi rëndë një
tjetër – Krejt çka dihet
deri më tani për vrasje…
Siguri

Zjarri shkrumbon stallën
në Kobaj të Prizrenit,
ngordhin një lopë dhe dy
dele – dëmi 30 mijë euro
Siguri

Një i lënduar në
aksidentin mes kamionit
dhe veturës në Klinë
Siguri

Ekskluzive | Zbulohet
bunker i fshehtë në
veturë në Bërnjak –
gjenden mbi 30 mijë…
Sinjalizime

Sherri familjar në Pejë
eskalon rëndë – burri
dyshohet se sulmoi me
sëpatë gruan dhe…
Sinjalizime

Ekskluzive |
Identifikohet edhe i
dyshuari i tretë për
sulmin ndaj deputetit…
Sinjalizime

Fluturonte me 135 km/h
në zonën 40, policia e
identifikon dhe ia ndalon
vozitjen për 9 muaj
Siguri

Policia e Kosovës për
protestën e djeshme: Ka
përfunduar kryesisht e
qetë pa incidente…
Kosovë

Gazeta Sinjali mirëmbahet nga kompania "Sinjali" sh.p.k. Materialet dhe

informacionet e Gazetës Sinjali nuk mund të kopjohen, të shtypen, ose të

përdoren në çfarëdo forme tjetër, pa leje nga redaksia.

